
Seis ñañëohua'i pa'i maca Maija'quëpi i̱ hui̱ñaë 
Gabrielre Galilea yejana Nazaret hue'e daripëna jëjo 
saopi. Nomi tsi̱o María hue'ecopi ë̱mëohua'ire 
yo'oma'core do'i ñaja'quëni caquë. Ja̱o cato José 
hue'equëna, huejaja̱'coa. Ca nëosicopi paco'ë, ëjaë 
David tsëcapë aquëna. 



Ja̱je cacona, Maija'quë hui̱ñaëpi capi,
 i̱ote: “María ca'rama'o pa'ijë̱’ë, 
Maija'quë më'ëre sihuaquë api. 
Yurepi pa̱i quë'io de'oni më’ë 
tsihua'ëre paja̱'coa'ë. Paco i̱
mami hue'yojë̱'ë, Jesure. Ja̱ë 
cato jerepa pa'i pa'ija'̱quë api, 
ja̱je pa'ipi Maija'quërepa 
mamaquë pa̱ipi hue'yoquëni. Ja̱je 
pa'ina, Maija'quëpi pa̱i ëjaë David 
ñu'i saihuëre i̱sija'̱quë api, pa̱i ëjaëre 
de'huani. Israel pa̱ire ti cua̱ñequërepa 

pa'ija'̱quëpi, i̱ cuaṉ̃eñe cato 
caraja̱iñe peoja̱'coa.”



Ja̱ maca Maríapi Maija'quë hui̱ñaëre 
se̱co'ë: “¿Me iye ja̱je yo'o ja̱'ñe a'ni, 
yë'ë ë̱mëohua'i ja̱'re co̱ni 
pa'ima'core?”



Cacona, Maija'quë hui̱ñaëpi sehuouña: 
“Maija'quë joyopi më'ëna necaina, 
cui'ne Maija'quërepa tutupi më'ëna 
sirio tsiocaiyeje̱ tsio daija̱'coa. Ja̱ 
do'ire më'ë mamaquëre 
Maija'quë mamaquë 
hue'yoja̱'
cohua'i a’ë.”



Ja̱ mu'seña María esa saco'ë, Judea cu̱ti quë'rore 
pa̱i daripë pa'i hue'̱ñana. Sani Zacarías 
cui'ne Elisabet pa'i huë'ena cacani pëpao. 
Pëpacona, Elisabetpi i̱o 
pëpaye asa maca 
tsihua'ë ë̱tapë pa'iquëpi 
ti̱'topi Maija'quë 
joyopi i̱oni pa'ina, 
paco'ë, Elisabetpi. 



Ja̱je pa'iopi tutu cao: “Maija'quëpi më'ëre 
yequë nomiohua'ire sihuaye necaiye jerepa 
de'oye necaji'i. Cui’ne më'ë mamaquë ai 
de'oquërepa pa'ija̱'quë api.”



Jesucristore co̱ase'e ñeje pa'iji: María i̱ pëca ja'co, José 
ja̱'re huejaja̱'coa, ca nëosico 
paco'ë. Ja̱je ca nëosicopi ja̱ 
yë'ta'a tsioni pa'ima'në tsi̱
ë̱tapë de'o Maija'quë joyo 
tutupi. José i̱o ë̱jë 
nuñerepa pa'i paji'i. 
Ja̱je pa'ita'a nëjo 
Maríare si'aohua'i 
pa̱i asajëna, je̱oñe coepi. 
Coa ai jerepa pa̱ije ti 
asama'pëna i̱se'e 
je̱osi'i cuasapi. 



Ja̱je cuasaquë pa'ina, Ëjaë hui̱ñaëpi i̱te huëo hue̱'ñaja'a 
ñaini capi: “José David tsëcapë aquë, Maríare ca'rama'ë 
pa'ijë'̱ë, nëjore de'huani paye. I̱o paja̱'quë 
cato Maija'quë joyo tse̱quë api. 
Tsihuaë'ni paja̱'coa. Pacona, i̱ mami 
Jesure sëojë̱'ë, huasoquëre. Ja̱je 
hue'equë pa'ija̱'quë api, i̱ pa̱ire 
co'aye yo'ocohua'ire 
huasoja̱'quë sëte.”



Ja̱ maca José sëtani mai Ëjaë cua̱ñese'eje̱ Maríare 
nëjore pao cuasaquë ti pëani nëjore papi. Ja̱je 
pa'iquëta'are huejasicohua'i pa'iyepi 
pa'iye pa̱huë, mamaquëre 
të'ya dani i̱ mami Jesús 
hue'yo macaja̱'a.



Ja̱ mu'seña pa̱i ëjaë César Augustopi si'a yeja 
pa'icohua'ire cue̱cueye pa'iji caquë cua̱ñepi. Ja̱je pa'ina, 
si'ahua'i saiye paji'i, pa̱i 
ñape i̱ohua'i daripëre 
pana ja̱rona 
cue̱cue 

cua̱ñoja'cohua'ipi.



José cato David tsëcapë aquë paji'i. Ja̱ do'ire Galilea 
yeja daripë Nazaretpi sani Judea yeja daripë Belénna 
saji'i, Davidre co̱a sitona. 
Toya cua̱ñoja'quëpi 
Belénna saji'i, 
María i̱

huejaja̱'coa ca nëosicopi 
co̱añe ti̱'a huesësico ja̱'re. 



Ja̱je sani Belénre 
pa'ijëna, María co̱añe 
ti̱'aëna, ja̱rona pao, i̱o 
du'ru mamaquëre. 



Pani ca̱ña ca̱tipëpi tu̱nani hue̱quë a̱i de'huana o̱ao, pa̱i 
pëa hue̱'ña peo do'ire.



Belén quë̱no macare yëi ñamare ñacohua'ipi ñamique 
tsiore i̱ohua'ini ñajë paë'ë. Pa'ijëna, cuasama'tore papi 
Ëjaë hui̱ñaë ñai nëcaquëna, 
                Maija'quë miañepi i̱ohua'ire 
                                             mia 

                                         huesoquëna, 
                                           ai quëquë 
                                            huesëhuë. 



Ja̱je ña quëquëjëna, Maija'quë hui̱ñaëpi capi: 
“Ca'rama'pë pa'ijë̱'ë, mësarute huajë coca quëasi'quë 
daiyë, mësaru si'ahua'i asani ai 
        sihua ja̱'ñere. Yure David 
                          daripëna 
                                           tsi̱tu'ure 
                                              co̱ao, 
                                           mësarute 
                                          huasoja̱'quëpi. 

             Ja̱ë cato Cristo 
                 Ëjaëre papi.” 



“Mësaru ñani i̱ api cuasa ja̱'ñere ca̱ña ca̱tipëpi tu̱nani 
hue̱quë ai de'huana o̱asiquëpi u̱ina ti̱'aja'cohua'i a'ë.”



Te'i Maija'quë jo'yaë hui̱ñaë ñai macapi yecohua'i 
ma'tëmo acohua'ije̱ ñaihuë. 



Ñeje cajë Maija'quëre sihuajë: Sihuajë 
de'oyerepa cañu'u, Maija'quëre ma'tëmo 
aquëre, De'oye pa'iyere pa'ijë̱'ë, i̱pi 

                                                 sihuaquëna 
               pa'icohua'ipi.



Maija'quë jëjo daosicohua'i ma'tëmona 
co'isi maca yëi ñamare ñacohua'ipi 
i̱ohua'ija̱'a sa̱'ñe ca huëohuë. “Ja̱je pa'ito 
esa Belénna sani ñañu'u, ëjaë maire  
                      quëase'ere.”



Sani ti̱'ahuë, Maríare, Josére cui'ne 
tsihua'ëpi hue̱quë a̱ocona o̱asiquëpi u̱ina. 
Ja̱je i̱te ñani Maija'quë jo'yaë i̱ohua'ire 
quëase'ere quëareña. 



Judea yejana Jesús 
co̱asiquë paji'i, a’ri 
daripë Belén huë'e 
daripëna. Ja̱ 
mu'seña Herodes 
paji'i, Pa̱i Ëjaë, 

ja̱ yeja cua̱ñequë. Ja̱ mu'seña 
Jerusalénpi daë'ë, ë̱së mëi 
te̱'tepi, yequë ë̱mëohua'i Magos    
hue'ecohua'ipi. Ja̱ohua'i cato 
pairiohua'i paë'ë, ësë mëi te̱'te 
quë'ro acohua'i. 



Ma'ñoco yo'oye 
ye'yecohua'ipi 
cui'ne de'hue ta̱'ñe 
cacohua'i paë'ë, i̱ti 
yo'oyere ñajë. 
Ja̱ohua'ipi dani 

se̱i'ë: “¿Jerore pa'iquë'ni, judío pa̱i 
Ëjaë yure co̱asiquë? Jeto ë̱së mëi 
te̱'tepi ñahuë, i̱ ma'ñocore. Ja̱je ñani 
daë'ë, i̱te do're ja'rujë se̱ñu'u 
cajë i̱ñona.”



Cajëna, asani ja̱ maca 
Herodes Magos hua'ire 
yahuerepa 
soini i̱ohua'ise'ere se̱ji'i, 
¿je yëhua ma'ñoco ñaina, 
ñare'ni? caquë. 



Se̱ni asani ja̱ maca Belénna 
ja̱ohua'ire jëjo saoquë capi: 
“Saijë̱'ë. Ja̱rona sani 
asajë̱'ë, de'oyerepa 
tsihua'ë pa'iyere pa'ire 
pama'quë. Ja̱je i̱ni 
ti̱'asicohua'i pani yë'ëre dani 
quëajë̱’ë. Yë'ëje̱ sani do're 
ja'ruquë se̱jasi'i, i̱te.”



Ja̱je pa̱i ëjaë caëna, Magos maña saë'ë. Saijëna, 
ma'ñoco i̱ohua'i ë̱së mëi te̱'te ñasiquëpi du'ru sai sapi.   
               Ja̱je saiquëpi tsihua'ë pa'i hue'̱ñana 
                       nëajani huesëpi, sa tëjini. 



Sihuajë huë'ena sa cacajë ñahuë, tsi̱tu'ure pëca ja'co 
María ja̱'re u̱ina. Ñani do're ja'runi tsihua'ëre de'oquë 
                     macani cajë sihuahuë. Ja̱ 
             jeteyo'je i̱ohua'i mahuëa mañare 
     hui'yoni oro, huëo së̱ñe cui'ne 
             mirra i̱te i̱sihuë, jai do'ire.



Ja̱ jeteyo'je Maija'quëpi huëo hue'̱ñaja'a quëapi, 
Herodes quë'ro co'ima'pë pa'ijë̱'ë, caquë. Ja̱je quëaëna, 

      yequë ma'aja'a co'ihuë, i̱ohua'i yejana.



Ja̱ohua'i Magos saisi jeteyo'je 
Ëjaë hui̱ñaëpi huëo hue̱'ñaja'a 
ñani Josére capi: “Huëni 
tsihua'ëre cui'ne pëca ja'core 
sai sajë̱'ë, Egípto yejana. 
Ja̱rona sani pëajë̱'ë, 
yë'ëpi yeque yo'oye 
pa'ito caëna, yo'oja̱'quë. 
Yure cato Herodespi 
tsihua'ëre 

huani je̱osi'i caquë 
co'eja̱'quë api. Ja̱ do'ire 
saijë̱'ë.”



Ja̱je caëna, José huëni 
tsihua'ëre cui'ne i̱ pëca ja'core 
sëtoni ñami sai sapi, Egíptona. 
Ja̱rote paë'ë, Herodes ju̱'i 
macaja̱'a. Tsoe aquë 
Maija'quëre 
quëacaiquëpi Ëjaëpi 
caquëna, toyapi: 
“Egíptopi yë'ë 
mamaquëre 

soihuë” ja̱ toyase'epi 
ti̱'aëna, ja̱je yo'ohuë.



Ja̱ maca Herodes, Magos hua'i 
yë'ëre co'aquë api cajë yo'ore 
caquë ai pë̱i tsi̱re caya 
o̱metëca pacohua'ire cui'ne ai 
tsi̱tu̱'ñare huani je̱ajë'ë, cua̱ñepi. 



Belén pa'icohua'ire, cui'ne i̱ti 
yërëhue pa'icohua'ireje̱ caquë, 
caya o̱metëca ma'ñoco pa'i 
huëose'e pa'iji, Israel pa̱i ta̱'ñe 
pa'iohua'i case'ere cuasaquë 
ja̱je yo'opi. 



Herodes ju̱'isi jeteyo'je, Ëjaë 
hui̱ñaëpi Josére huëo 
hue̱'ñaja'a ñaini capi, 
Egíptore pa'ina: “Huëni 
tsihua'ëre më'ëpi co̱ani, 
        cui'ne pëca ja'core 
         huëoni co'ijë'̱ë, Israel 
         yejana. Tsoe tsihua'ëre 
         huajo yëjë pa'isicohua'i 
                          ju̱ju sahuë.”



Ja̱je saiquëta'a José asapi, Herodes 
mamaquë Arquelaopi 
pëca ja'quë 
yo'ora'ase'ere yo'oji 
cajëna. Ja̱je 
asani ja̱ro

saiye ca'raquëna, huëo 
hue̱'ñaja'a Maija'quëpi quëaëna, 
Galilea yeja quë'rona saji'i. Ja̱rona 
ti̱'ani Nazaret huë'e daripëna pëapi.



Ja̱je yo'oquëna, Maija'quëre 
quëacaicohua'i ca 
nëojë pa'ise'e ti̱'api, 
“Jesús Nazareno 
pa'ija'̱quë api” 
case'e.



Si'a pa̱ire oi do'ire Maija'quëpi i̱
mamaquë te'i macani i̱sipi, si'a 
pa̱i i̱te, nuñerepa i̱re papi, cajë 

cuasacohua'ipi ne huesëma'pë, ti 
pani huesëja̱jë caquë. 



Romanos 3:23 Ja̱je pa'ina, si'aohua'i tayo yo'ocohua'ire 
sëte si'aohua'ire Maija'quë de'oyerepa ti̱'añe caraji. 

Romanos 6:23 Co'aye yo'osi do'ire co'ayepi sa̱iñe cato 
ju̱'iñe a'ë. Ja̱je pa'iquëta'are Maija'quëpi mai Ëjaë 

Jesucristo do'ipi maire coa i̱siye cato ti pani huesëye a'ë.

Hebreos 9:27 Pa̱i ju̱'iñe je̱'quë te'erepa ju̱'iñe pa'iji. Ja̱ 
jeteyo'je cato i̱ohua'i yo'ose'e ñani ca tëjiyese'e pa'iji. 

Efesios 2:8,9 Ja̱je pa'ina, mësaru Maija'quëpi de'oye oi 
yo'o do'ire huaso cua̱ñosicohua'i pa'iye payë, necaiquëre 

pare i̱te cuasa do'ipi. Iye mësarupi yo'ojë ti̱'ase'e peoji, coa 
Maija'quëpi mësarute i̱sise'e a’ë, cui'ne mësaru yo'o do'ipi 

etase'e peoji. Ja̱je pa'ina, te'ije̱ yë'ëpi nehuë, 
ca ti̱'añeje peoji.



Romanos 10:9,10 Ja̱je pa'ina, më'ë yë'opopi Jesure yë'ë 
Ëjaëpi cani cui'ne më'ë joyopi Maija'quëpi ju̱'isiquëre 

huëopi cuasaquë asani tsoe huaso cua̱ñosiquë pa'iyë.
 Ja̱je pa'ina, joyopi i̱tire pa'ë cuasaquë pani tsoe nuñerepa 
pa'iquë pa'iji, cui'ne yë'opopi Jesús huasoquë api i̱te cajë 

se̱ni tsoe huaso cua̱ñosiquë pa'iji.

Juan 3:16,17 Si'a pa̱ire oi do'ire Maija'quëpi i̱ mamaquë te'i 
macani i̱sipi, si'a pa̱i i̱te, nuñerepa i̱re papi, cajë 

cuasacohua'ipi ne huesëma'pë, ti pani huesëja̱jë caquë. 
Diusu mamaquëre jëjo daoma'ë paji'i, pa̱ire nejoja'quëni. 

Jëjo daopi, huasoja̱'quëni.



1 Juan 5:11-13 Maire quëase'e cato iye a'ë: Maija'quë 
maire ti pa'iyere i̱sipi. Ja̱je pa'ina, i̱ mamaquëni iye 

ti pa'iye pa'iji. Ja̱je pa'ina, i̱ mamaquëre paquëpi ti pa'iye 
paji. Ja̱je pa'iquëta'are Maija'quë mamaquëre peoquë cato 

ti pa'iye peoquë api. Maija'quë mamaquëre i̱re papi cajë 
asani sehuosicohua'ina toyayë, iye, mësarupi ti pa'iyere 

payë cajë asaja̱jë caquë.

